ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	07․04․2023թ.

	1․ Նախագծով նախատեսվում է Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի հաշվին 75.0 մլն դրամ հատկացնել՝ ՀՀ հարկադիր կատարումն ապահովող ծառայությանը կատարողական վարույթի թվայնացման և նոր էլեկտրոնային համակարգի ներդրման նպատակով: Այս կապակցությամբ առաջարկում ենք բացահայտել նշված գործողություն կապը Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի նպատակների հետ և Եվրամիության համաձայնությունը դրա վերաբերյալ:

2․ Ծառայությունները ձեռք է բերվելու «Մեյսիս Ինֆորմեյշն Սիստեմս» և «Զեթ թեքնոլոջի» ՍՊԸ-ներից, հեղինակային իրավունքով պայմանավորված՝ մեկ անձից գնման ընթացակարգով, որով նախատեսվում է մշակել ամբողջությամբ նոր համակարգ, ինչով պայմանավորված կարծում ենք, որ լրացուցիչ հիմնավորման անհրաժեշտություն ունի ինչպես նոր համակարգը նշված սուբյեկտներից մեկ անձից գնման ձևով ձեռքբերելու հիմքերը, այնպես էլ պետական կառավարման մարմնի կարիքների համար նախկինում մշակված համակարգերի՝ դրանք որպես մշակողների, հեղինակային իրավունք գրանցված լինելու հանգամանքները:

3․ Առաջարկում ենք նաև Նախագիծը հանել շրջանառությունից, առաջարկել պատվիրատուին «Գնումների մասին» օրենքի 15-րդ հոդվածի 6-րդ մասի հիման վրա սահմանված կարգով կազմակերպել գնման մրցակցային ընթացակարգ, որոշել հաղթողին և նոր միայն քննարկման առարկա դարձնել կնքված պայմանագրի ֆինանսավորման հարցը:











	Ընդունվել է։
ԵՄ բյուջետային աջակցության համաձայնագրում որևէ արգելք չկա տրամադրված միջոցները կատարողական վարույթի թվայնացմանն և նոր էլեկտրոնային համակարգի ներդրմանն  ուղղելուն։ Ավելին, այն նախատեսված  է Դատական և իրավական բարեփոխումների 2022-2026 թվականների ռազմավարությամբ և Հայաստանի Հանրապետության կառավարության 2021-2026 թվականների գործունեության միջոցառումների ծրագրի 19-րդ կետով։  




Չի ընդունվել։
Որոշման նախագծում օգտագործված <<Նոր համակարգ>> տերմինը չի ենթադրում նոր ծրագրային ապահովման մշակում, ինչպիսի ըմբռնում է եղել մեր գործընկերների մոտ, այլ խոսքը գնում է ՀՀ արդարադատության նախարարության ՀԿԱԾ-ում ներկայումս գործածվող համակարգի, ինչպե նաև գույքային բացառիկ իրավունքներով ՀՀ արդարադատության նախրարությանն արդեն իսկ պատկանող, <<Մեյսիս>> ընկերության ստեղծած  անավարտ համակարգի օգտագործմամբ (հեղինակային իրավունքները համապատասխանաբար պատկանում են <<Զեթ Թեքնոլոջի>> և <<Մեյսիս>> ընկերություններին)  համադրման, ընդլայնման և թարմացման աշխատանքներին, որոնց արդյունքում ապահովվելու է արդի պայմաններին համապատասխան ֆունկցիոնալությունը, տարիների ընթացքում պահպանված տվյալների ինտեգրումը և համագործակցելիությունը պետական այլ գերատեսչությունների հետ:
Միևնույն ժամանակ հարկ է նշել, որ աշխատանքների իրականացման արդյունքում ապահովվելու է համակարգի գույքային բացառիկ իրավունքների պատկանելիությունը ՀՀ արդարադատության նախարարությանը, համակարգի սորս կոդերն ամբողջությամբ փոխանցվելու են ՀՀ արդարադատության նախարարությանը, որը հնարավորություն է տալու ապահովել նաև համակարգի հետագա սպասարկման ծառայությունները մրցութային եղանակով ձեռք բերելու հնարավորությունը:    
ՀՀ քաղաքացիական օրենսգրքի 1121-րդ հոդվածի 2-րդ մասի համաձայն՝ Հեղինակին են պատկանում ստեղծագործության նկատմամբ հետևյալ անձնական ոչ գույքային իրավունքները, այդ թվում՝ ստեղծագործության հեղինակ ճանաչվելու՝ հեղինակության իրավունքը, իսկ նույն հոդվածի 3-րդ մասի համաձայն՝ անձնական ոչ գույքային իրավունքներն անօտարելի և անփոխանցելի են և պահպանվում են անժամկետ։ Հետևաբար՝ ստեղծագործության, այդ թվում՝ համակարգչային ծրագրի նկատմամբ հեղինակության իրավունքը որևէ դեպքում չի կարող փոխանցվել այլ անձի, իսկ հեղինակության իրավունքն այլ անձի փոխանցելու մասին համաձայնությունը առ ոչինչ է: Սա Քաղաքացիական օրենսգրքի և առհասարակ հեղինակային իրավունքի իմպերատիվ պահանջ է: «Հայհեղինակ» հեղինակային և հարակից իրավունքների կոլեկտիվ հիմունքներով կառավարող հասարակական կազմակերպությանը 06.12.2022թ. «Մեյսիս Ինֆորմեյշն Սիստեմս» ՍՊԸ-ի կողմից ի պահ է հանձնվել 21.09.2021թ․ կնքված թիվ PSMP3-CS-2-2-23 պայմանագրի հիման վրա մասամբ մշակված էլեկտրոնային համակարգը, սակայն մինչ ծրագիրը ի պահ հանձնելը՝ 21․11․2022 թ․ ՀՀ ԱՆ Հարկադիր կատարումն ապահովող ծառայության և «Մեյսիս Ինֆորմեյշն Սիսթեմս» ՍՊԸ-ի միջև կնքված՝ «Հարկադիր կատարումն ապահովող ծառայության էլեկտրոնային համակարգի հանձնման և դրա օգտագործման բացառիկ իրավունքի տրամադրման վերաբերյալ» համաձայնագրի և նույն կողմերի միջև 06.12.2022թ. կնքված՝ Հարկադիր կատարումն ապահովող ծառայության էլեկտրոնային համակարգի և դրա օգտագործման իրավունքի հանձնման և ընդունման վերաբերյալ ակտի հիման վրա նշված ընկերությունը տնօրինման, տիրապետման և օգտագործման իրավունքով Ծառայությանն է հանձնել նշված ծրագիրը և ամբողջությամբ օտարել է դրա օգտագործման իրավունքը և ներկայումս Հայաստանի Հանրապետությանն են պատկանում նշված էլեկտրոնային համակարգի նկատմամբ բոլոր գույքային իրավունքները, ՀԿԱԾ-ին են հանձնվել նշված համակարգի շահագործումն ապահովող համակարգչային ծրագիրը, ծրագրային կոդերը (source codes), գրաֆիկական, ձայնային տարրերի, տվյալների բազաները, վերոնշյալ համակարգչային ծրագրերի ստեղծման համար անհրաժեշտ նախապատրաստական նյութերը և դրանց օգտագործման բացառիկ իրավունքը, փոխանցվել են «Հեղինակային իրավունքի և հարակից իրավունքների մասին» օրենքի 35-րդ հոդվածի 2-րդ մասով սահմանված բոլոր իրավունքները, այդ թվում՝ համակարգում փոփոխություններ կատարելու և համակարգի հետագա զարգացման իրավունքը։ Հետևաբար՝ ներկայումս Հայաստանի Հանրապետությանն են պատկանում նշված համակարգչային ծրագրի նկատմամբ բոլոր իրավունքները՝ բացառությամբ հեղինակի անձնական ոչ գույքային իրավունքների, որոնք այլ անձի փոխանցելն արգելված է ՀՀ օրենսդրությամբ:
Ինչ վերաբերում է «ՀԿԱԾ Z-FLOW» համակարգչային ծրագրի օպերացիոն համակարգ հանդիսացող «Z-FLOW» ծրագրի նկատմամբ հեղինակային իրավունքներին, ապա այդ համակարգի նկատմամբ իրավունքները մինչ այժմ ՀՀ-ին չեն փոխանցվել, քանի որ ծրագիրը որպես այդպիսին ՀՀ պատվերով չի կազմվել: Այս հարցը, սակայն, լուծվելու է կնքվելիք պայմանագրով, և այս ծրագրի նկատմամբ բոլոր իրավունքները Հայաստանի Հանրապետությանն են հանձնվելու  պայմանագրի կնքման պահից:



Չի ընդունվել է։
Նախագիծը չի հանվել շրջանառությունից վերգրյալով պայմանավորված, ինչպես նաև հաշվի առնելով, որ նախագծի ընդունման անհրաժեշտությունը պայմանավորված է ՀՀ կառավարության 2021 թվականի օգոստոսի 18-ի N 1363-Ա որոշմամբ հաստատված՝ Հայաստանի Հանրապետության կառավարության 2021-2026թթ. ծրագրի 5.3 կետով սահմանված՝ հարկադիր կատարման ոլորտի համընդհանուր բարեփոխման նպատակից, ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի 19-րդ կետով սահմանված՝ կատարողական վարույթի արդյունավետության բարձրացման միջոցառման իրականացմամբ և 
Կառավարության 21.07.2022թ. N 1133-Լ որոշմամբ հաստատված Դատական և իրավական բարեփոխումների 2022-2026 թվականների ռազմավարության նպատակ 1-ի և նույն որոշման Հավելված 2-ի նպատակ 1-ի 14-րդ՝ Հարկադիր կատարումն ապահովող ծառայության նոր էլեկտրոնային համակարգի ներդրում և գործարկում միջոցառման իրականացմամբ:





